
Abstrak

Isu pertukaran mata wang asing atau dikenali juga sebagai forex iaitu singkatan daripada
perkataan foreign dan exchange mula timbul apabila wujud urusniaga perdagangan
antarabangsa yang melibatkan dua buah negara yang menggunakan matawang yang
berbeza. Persoalan pertukaran mata wang asing seterusnya menjadi lebih penting di
dalam muamalat Islam apabila ia mula diceburi oleh pedagang-pedagang muslim.
Sorotan karya yang lepas telah menunjukkan perbezaan pandangan di kalangan fugaha’
dan sarjana Islam dalam menentukan keharusan urusniaga ini. Tesis ini telah
membincangkan tentang bentuk akad dan modus operandi urusniaga matawang asing
serta aplikasinya dari aspek paktikal menggunakan internet di Platform Forex Exchange
Direct Dealer (FXDD). Perbincangan menjurus kepada perbahasan hukum tentang
bentuk akad yang digunapakai, penggunaan lindung nilai dan /everage dalam forex oleh
individu menurut pandangan fuqaha’ yang mengharuskannya dan mengharamkannya.
Objektif kajian ini jelas bertujuan menilai kesahan bentuk kontrak urusniaga transaksi
mata wang asing masa kini melalui internet. Di samping itu, ia juga bertujuan
mengenalpasti perbezaan antara prinsip transaksi Islam dengan modus operandi yang
digunakan dalam urusniaga pertukaran mata wang asing di pasaran konvensional. Bagi
menjalankan kajian penyelidikan ini, kaedah pengumpulan data dengan menggunakan
metod kualitatif banyak digunakan bagi mencapai objektif kajian. Tumpuan diberikan
kepada dua jenis bentuk kajian iaitu pengkajian data; seperti kajian kepustakaan,
pemerhatian dan temubual, serta kajian penganalisaan data dengan menggunakan
metod-metod penulisan seperti deduktif, induktif dan komparatif. Seterusnya hasil
kajian ini mendapati bahawa bentuk akad yang digunapakai dalam urusniaga forex di
platform Forex Exchange Direct Dealer (FXDD) ialah akad secara bertulis dan ianya
sah di sisi undang-undang muamalat Islam. Modus operandi kontrak jualbeli, lindung
nilai, leverage dan swap di platform Forex Exchange Direct Dealer (FXDD) juga
bertepatan dengan kehendak syarak bagi kotegori kontrak urusniaga mata wang kertas
pada masa ini iaitu bersandarkan kepada konsep al-Sarf. Prinsip yang terkandung dalam
konsep al-Sarf telah pun disepakati oleh cendiakawan Islam pada masa kini.

Kata kunci : Matawang asing, Konsep al-sarf, Pasaran asing, FXDD, Leverage dalam
Islam

Abstract

The issue of foreign exchange or forex arises when there is international trade
transaction involving two countries which use different currencies. It becomes more
critical and important in Islamic Muamalat when it involves Muslim foreign exchange
traders. A review of the current literature has shown a difference in opinion among
jurists and scholars in determining the permissibility of this transaction. This thesis
discusses the contract (akad) and modus operandi of foreign currency transactions and
its application in terms of using the internet Exchange Platform Forex Direct Dealer
(FXDD). The discussion focuses on the legal debate about the types of contracts used,
the use of hedging and leverage in forex by individuals according to the views of the
jurists (fugaha) who allow it and those who ban it. The objective of the study is
assessing the validity of the contract of foreign currency transaction over the internet. In
addition, it also aims to identify the difference between the principles of Islamic
transactions with the modus operandi used in foreign exchange transactions in the
conventional market. The qualitative method was used to achieve the objectives of the
study. Emphasis is given to the two types of survey research data forms, such as
literature review, observation and interviews, and analysis of relevant data by using the
deductive, inductive and comparative methods. The results of this study found that the
types of contracts used in the forex trading platform Forex Exchange Direct Dealer
(FXDD) is the contract in writing and is justified under Islamic Muamalat . The modus
operandi of the sale and purchase contracts, hedging, leverage and swap in Forex
platform Direct Exchange Dealer (FXDD) are also conducted according to the Islamic
requirements for paper currency contract transactions which rely on the concept of al-
sarf. The Principles contained in the concept of a/-Sarf have been agreed upon by
Muslim scholars.

Keywords: Foreign currency, the Concept of al-sarf, Foreign market, FXDD, Leverage
in Islam

Senarai Glosori Muamalat

Istilah

Makna Istilah

al-Urf

Kebiasaan yang diamalkan oleh sebahagian besar
sesuatu masyarakat sama ada dalam bentuk
percakapan atau perbuatan. la merupakan adapt
jama’iyyah (amalan kebiasaan yang diterima pakai
secara kolektif) dan boleh diterima pakai sebagai
asas hukum selama ia tidak bercanggah dengan

syarak.

al-Qobd

Penerimaan terhadap sesuatu subjek dalam ‘aqd. la
boleh dilakukan dengan cara zahir seperti membuat
pengambilan barang selepas jual beli, atau secara
tidak zahir seperti pengiktirafan bahawa akibat
sesuatu tindakan tertentu, menunjukkan gahd telah
berlaku dengan sempurna. Secara amnya, gabd
bergantung kepada ‘urf tentang cara bagaimana
sesuatu penguasaan dan pemilikan telah sempurna

berlaku.

Figh

llmu yang berkaitan dengan hukum amali syarak
berdasarkan dalil-dalil secara terperinci.
Perbahasannya merangkumi, ibadat, munakahat,

muamalal, jinayat, jihad dan kehakiman.

ljab

Penyataan pihak pertama dalam sesuatu akad yang |
menunjukkan kehendaknya untuk berkontrak;

tawaran.




Qabul

Penyataan persetujuan oleh pihak kedua yang
menunjukkan dia redha terhadap sesuatu kontrak.
Contohnya dalam jual beli pembeli berkata “saya
beli”. Selain itu, gabu/ juga boleh dilakukan dalam
bentuk lain, seperti pembayaran wang, penerimaan

produk, bertulis atau secara isyarat(')

Bay’ al-Salam

Kontrak jual beli barang pesanan yang disepakati
butiran terperinci pada awal akad dan pembayaran
penuh dibuat secara tunai manakala penyerahan
barang ditangguhkan kepada suatu masa yang

ditetapkan.

Aset

o
Wang tunai dan harta benda seperti tanah, |
bangunan dan lain-lain yang dimiliki seeorang,

syarikat atau pertubuhan dan lain-lain.

Bay’ al-Inah

Jual beli yang berlaku antara penjual dan pembeli.
Penjual menjual asetnya kepada pembeli dengan
harga tangguh lebih tinggi, kemudian penjual
membeli semula aset tersebut daripada pembeli
dengan harga tunai yang lebih rendah. Keadaan

sebaliknya juga boleh berlaku.

Bay’ al-Garar

Jual beli yang mempunyai unsur-unsur penipuan
atau ketidakpastian yang boleh mendedahkan
seseorang kepada bahaya sekiranya pembelian

diteruskan seperti menjual ikan di dalam kolam.

' Walau bagaimanapun Mazhab Shafie mensyaratkan gabul dilafazkan secara lisan.

Bon

Instrumen hutang yang diterbitkan oleh pihak
kerajaan atau swasta bagi tujuan mendapatkan
modal dengan cara berhutang dan mempunyai
tempoh matang tertentu. Di akhir tempoh matang
pihak yang menerbitkan bon akan membayar
jumlah asal yang dipinjam beserta dengan faedah

(Kupon).

Darurah

Perihal terpaksa atau terdesak melibatkan keadaan
yang genting. Contohnya ketiadaan pembiayaan
secara Islam bagi sesuatu perusahaan yang
diharuskan menyebabkan perlunya pembiayaan

secara konvesional.

Judi

Segala aktiviti yang melibatkan pertaruhan, tiaitu
pihak yang menang akan mendapat semua
pertaruhan dan pihak yang kalah akan kehilangan

semua pertaruhan.

Khiyar

Hak pihak yang berakad sama ada ingin
meneruskan akad atau membatalkannya
berdasarkan sebab-sebab yang diharuskan oleh

syarak.

Kontrak Niaga hadapan

Penyerahan sejumlah sesuatu asset pada sesuatu
tarikh masa hadapan mengikut harga yang

ditentukan semasa kontrak dibuat.

Opsyen

Hak untuk membeli atau menjual sejumlah aset
pendasar seperti sekuriti dan sebagainya pada harga
tertentu dalam tempoh tertentu atu pada tarikh

tertentu.

Spekulasi

Perihal(perbuatan) membeli dan menjual sesuatu
(saham dan lain-lain) dengan harapan untuk
mendapatkan  keuntungan walaupun terpaksa

menghadapi risiko.

Tabarru’

Pemberian hak milik atau manfaat kepada mana-
mana pihak secara percuma tanpa ada balasan

dengan niat membuat kebaikan.

‘Hat

Sebab. alasan atau asas hokum

Akad Mu'thah

Jual beli melalui perbuatan secara lazimnya tanpa
melibatkan ladaz ijab dan qabul dalam urusan

belian kecil-kecilan atau runcit.

Akad al-Sahih

Kontrak yang sah, memenuhi rukun dan syarat-

syarat yang menepati prinsip syariah.

Akad Fasid

| Kontrak yang terdapat kecacatan pada syaratnya.

Bay’

Kontrak jual beli, pertukaran harta dengan harta |

dengan syarat-syarat tertentu.

Bay' al-Ma dum [ Menjual sesuatu barangan yang tidak dimiliki oleh

penjual ketika kontrak jual beli berlangsung.'”

Bay ' al-Sarf Jual beli matawang dengan matawang lain

termasuk emas dan perakm

Bursa Tempat untuk menjual beli sekuriti, saham, sukuk
dan lain-lain yang dilakukan mengikut peraturan-

peraturan yang ditentukan.

Cas Bayaranyang perlu untuk sesuatu perkhidmatan

atau barang yang dibeli.

Dinar Kepingan atau mata wang emas
Dirham Kepingan atau mata wang perak
Faedah Bunga atau riba. la adalah tambahan yang

dikenakan dalam transaksi pinjaman.

* Fulus Duit Syiling dip?rbTat selain dari emas dan perak
I _
Fuqgaha’ | Pakar-pakar dalam bidang Figh.
Hibah Pemberian sukarela semasa hidup

? Seperti isu waran dan kontrak niaga hadapan minyak sawit mentah dan lain-lain.

* Al-Sorf ialah konsep urusniaga transaksi matawang yang bersandarkan kepada emas dan perak. Mojoriti
ulama kontemporari mengharuskan urusniaga matawang kertas dengan syarat bersandarkan kepada
prinsip yang terkandung dalam konsep al-sorf iaitu a) Sama kotegori b) Transaksi dilakukan secara tunai
/serentak c) Sama nilai

limak

Persepakatan mujtahid di kalangan umat [slam
terhadap seuatu hukum pada sesuatu zaman selepas

kewafatan rasulullah S.A.W

magqasid Syariyyah Objektif yang ingin dicapai oleh syarak ketika
menetapkan sesuatu  hukum yang bertujuan
menjaga maslahat manusia.
Muasarah Moden, terkini atau baru |
Muwa’adah Perjanjian 7

Riba Nasi'ah

Riba yang berlaku apabila ada lebihan terhadap
bayaran  balik pinjaman disebabkan oleh
penangguhan tempoh masa bayaran atau bayaran
tambahan kerana melebihi tempoh masa bayaran

yang ditetapkan.

Spot Transaksi pertukaran matawang secara lani tanpa
penangguhan
Tagabud Serah-menyerah pertukaran daripada kedua-dua

belah pihak iaitu penjual dan pembeli.

BAB SATU
PENDAHULUAN

1.1 Pengenalan

Wang adalah ciptaan yang terulung dalam sejarah manusia. Wang menjadi satu tarikan
kepada manusia kerana ia boleh dikatakan sebagai kekuatan utama untuk manusia
mendapatkan sesuatu keperluan dan kehendak setelah berakhirnya sistem barter. la juga
memberikan pemiliknya daya beli untuk memenuhi setiap kehendaknya. Manakala dari
segi peraturan perundangan pula, ianya merupakan alat bagi memenuhi kewajiban
pemiliknya (Ahmad Hassan 2005:11; Sahir Hassan 1985:50). Keadaan ini berlaku
disebabkan hampir keseluruhan urusan harian manusia yang dijalankan pada hari ini
melibatkan penggunaan wang sama ada perniagaan itu berlaku secara domestik atau pun

di pasaran antarabangsa.

Perniagaan domestik di sesebuah negara pula selalunya mudah dilaksanakan kerana ia
hanya melibatkan penggunaan satu jenis matawang sahaja. Penggunaannya juga mudah
dan tidak terdedah dengan risiko perubahan nilai matawang sama ada urusniaga
dijalankan secara tunai atau kredit.(Wan Mansor 1993:5) la amat berbeza dengan

urusniaga di pasaran antarabangsa.

Urusniaga di pasaran antarabangsa pula selalunya melibatkan urusniaga di antara dua
buah negara yang berbeza. Secara tidak langsung ia melibatkan matawang negara

masing-masing. Penggunaan matawang yang berbeza ini akhirnya telah menimbulkan

